
Siumut

Atorfeqarnermut atatillugu biilit pillugit § 36, imm. 1 naapertorlugu
apeqquteqaammut akissuteqaat

Apeqqutinut ukuusunut akissuteqaat:

» Suliffegarfinni assigiinngitsuni Namminersorlutik Ogqartussat pi-
gisaanni, soorlu assersuutigalugu TELE-mi, RAL-imi, RG-mi, Nukissi-
orfimmi, il.il. atorfeqarnermut atatillugu biilit gassit atorneqarpat, qa-
noq akegarpat, taakkununngalu aningaasartuutit, soorlu aserfal-
latsaaliinernut, sillimmasiinernut allanullu ganoq annertutigippat?

» Suliffeqgarfinni pineqartuni atorfeqarnermut atatillugu biileqarneq
atorunnaarsinnegqalikkersaarneqarpaa, imaluunniit arlaatigut iliorluni
ikilisarniarneqarpaat?

Siullermik ajuusaarutigissavara akissuteqaatip kingusissorujussuakkut akineqgarne-
ra.

Ingerlatseqatigiiffinnut  tamakkiisumik ilaannakortumilluunniit Namminersorlutik
Ogartussanit pigineqartunut tunngatillugu, ingerlatseqatigiiffinnut inatsimmi aalajan-
gersakkat nassatarisaannik aktiaatillit siulersuisullu akornanni suliassanik agguata-
arineq aaqqissuunneqgarsimavoq. Aktiaatillit, Kalaallit Nunaanni Namminersorlutik
Ogartussat, ingerlatseqatigiiffinnik piginnittutut ingerlatseqatigiiffiup ingerlatsiner-
mut tunngasutigut aalajangiinissaanut naalakkiinissaminnut periarfissaganngillat,
tassunga ilanngullugu atorfegarnermut atatillugu biilinik pisineq il. il. Aalajangiinerit
taama-ittut qullersagarfimmit siulersuisunillu aalajangerneqgartarput. Taamaattumik
tamanna aamma pissutigalugu Naalakkersuisut atorfeqarnermut atatillugu ingerlat-
seqatigiiffinni tamakkiisumik ilaannakortumilluunniit Namminersorlutik Ogartussanit
pigineqartuni biilit gassiunerinik paasissutissaateqanngillat.

Paarlattuanilli ingerlatseqatigiiffinni sinneqgartooruteqarlutik ingerlatsiviusuni biilit
gassiunerisa, taakkunununngalu aningaasartuutit, ingerlatseqatigiiffiit sinneqartoo-
ruteqarlutik ingerlatsiviusut Pisortat ingerlatsineranni suliassat suliarineqartarnerat
pillugu inatsisip aamma Pisortat ingerlatsinerat pillugu paasitinnegarsinnaatitaaneq
pillugu inatsimmi ilaammata paasissutissiissutiginissaanut periarfissaqgarpoq. Paa-
sissutissat tabel 1-imi takunegarsinnaapput.

Tabel 1: Ingerlatseqatigiiffinni sinnegartooruteqarlutik ingerlatsiviusuni atorfeqar-
nermut atatillugu biilit.

Ingerlatseqatigiif- Biilit amerlas- Ukiumoortumik Oqaaseqaatit

fik susaat aningaasartuutit
(missiliuussineq)

Nukissiorfiit 34 1.000.000 Taakkunannga biilit marluk in-
naallagissamik ingerlatillit. Ator-
finitsitaanermut isumagqatigiis-
summut atatillugu biilit ingerlaa-
vartumik atorunnaarsikkiartor-
negassapput.

Mittarfeqarfiit 188 (taakku- 11.500.000 Aningaasartuutit gaffasinneruju-
nannga inunnik ssuannut pissutaanerpaasoq
niogqutissanil- tassaavoq, biilinut qatserussu-
lu assartuutit arnut assigisaannullu aserfal-
120-t) latsaaliinermi aningaasartuutit.

Al10-mi Mittarfeqarfiit atortu-
minnik taarsiinissaminnut anin-
gaasaliiffigineqarput.

Asiaq 4 100.000 Atorfinitsitaanermut isumagati-
giissummi soganngilaq

KNR 4 200.000 Atorfinitsitaanermut isumaqati-
giissummi soganngilaq

Aningaasartuutit ukiumiit ukiumut allanngorarnerat pissutigalugu, ingerlatseqatigiif-
fiillu akissutegarnerminni naatsorsuutit atuuffii assigiinngitsut atormatigit, aningaas-
artuutit missiliuussinertut nalunaarutiginegarput.

Biilit atorfeqarnermut atatillugu sulisumut namminermut atorneqarsinnaatitaasut ki-
simik pineqannagillat. Biilit suliffegarfiup suliassaanik naammassinninniarluni ator-
neqartartut tassani aamma pineqarput. Biilit atorfeqarnermut atatillugu amerlaner-
paartaannut tuungatillugu taakkua atorfimmut atatillugu isumaqatigiissummut attuu-
massuteqanngillat, taamaattumillu sulifimmut tunngatitaanngitsumik atorneqas-
sanatik. Naalakkersuisut 1. januar 2010 atorfimmut atatillugu biilit pillugit kaajallaa-
sitaq atuutilersippaat, taassuma Namminersorlutik Ogartussani immikkoortortanilu
taakkua ataaniittuni atorfininnermut atatillugu atorfeqarnermut atatillugu biilegarnis-
samut periarfissat killeqalersippai.

Tamanna tunngavigalugu Namminersorlutik Oqartussani ingerlatseqatigiiffinnilu
sinneqartooruteqarnikkut ingerlanneqartuni biilinik ikilisaaneq maanna ingerlan-
neqarpoq. Tamanna biilinut tamanut atorfinitsitaanermut atatillugu pineqartunut al-
lanullu atuuppogq.

Inussiarnersumik inuulluagqusillunga

Palle Christiansen
Aningaasaqarnermut Naalakkersuisoq

